
Annotatsiya: Maqolada kungabor o’simligining asosiy zararkunandasi hisoblangan  

Agathanthia dahli xaqida ma’lumotlar bayon etilgan. Mazkur hasharot kungaboqar poyasini 

shikastlab jiddiy zarar keltiradi. Lichinkalari tuproq ostida qishlaydi. Mazkur qoʻngʻizlar zarari 

tufayli oʻsimlik poyalari sinib ketishi va hosildorlik pasayishi kuzatiladi. 

Kalit soʻzlar: Polsha, kungaboqar, elytra, segment, antenna, lichinka gʻumbak,  

Cerambycidae, Agapanthia, ruminiya. 

 

KIRISH 

Uzunmo’ylov qoʻng’izlar orasiga ksilofag turlaridan tashqari oʻt oʻsimliklar poyasi va 

ildiz qismida uchrovchi turlari ham mavjud. Agathanthia dahli tabiiy sharoitda tekislik, togʻ, 

oʻtloq va dasht hududlarining oʻsimliklari qushqoʻnmas, kovrak oʻsimliklariga uchraydi. 

Agrosenozlarda oddiy kungaboqar va kanop oʻsimliklarida uchrab jiddiy zarar keltiradi. 

Mazkur qoʻngʻizlar  Cerambycidae oilasi, Agapanthia urug’iga mansub hasharotlardan biri 

hisoblanadi. 

Kungaboqar uzunmoʻylov qoʻngʻizi Yevropa, Ispaniya, Fransiya, Belgiya, Shveytsariya, 

Germaniya, Avstriya, Polsha, Chexiya, Slovakiya, Vengriya, Sloveniya, Xorvatiya, Serbiya, 

Albaniya, Ruminiya, Bolgariya, Gretsiya, Turkiya, Ukraina, Belorussiya, Rossiya, Shimoliy 

Eron, Moʻgʻuliston, Qozogʻiston va Oʻzbekiston hududlarida tarqalgan [1, 2, 5, 11, 15, 21]. 

Shimoliy Amerikadan Yevropaga moyli oʻsimlik sifatida kungaboqar olib borib ekilgan 

va shu oʻsimlik orqali Yevropada ham zararkunandalar tarqalgan. 

Material va tadqiqot uslublari. Qoʻngʻizlarning tana uzunligi erkak va urgʻochi 

qoʻngʻizlarda bir-biridan farq qiladi. Erkaklari 11,5-20 mm, tana kengligi 2,4-4,5 mm atrofida, 

urugʻochilari esa tana uzunligi 12,4-18 mm tana kengligi esa 3,2-4,5 mm boʻladi. Bundan 

tashqari, erkak va urgʻochi jinslari tanasida tuklarning siyrakligi bilan ham farq qiladi. Elitra 

rangi qoramtir boʻlib ustki qismi, sariq tuklar bilan qoplangan. Erkak qoʻngʻizlarda bu tuklar 

soni koʻp bo’ladi. Tananing pastki qismida tuklar qalinroq qoplangan, qorin tomoni tuksiz, 

deyarli dogʻlar ham uchramaydi [3, 4, 10, 11, 20 ]. 

Bosh qismi pastga biroz egilgan, antennalar 12 boʻgʻimli boʻladi, antennalarning 1-2 

segmentlari qora, keyingi boʻgʻimlari  sargʻish yoki qizil-sariq, apikal qismida qora boʻladi, 3-4 

va baʻzan 5-segmentlarining ichki tomonida qoramtir tuklar boʻladi. Erkak qo’ngʻizlarning 

moʻylovlari tanasidan 1,5 marta, urgʻochi qo’ngʻizlarda esa tana uzunligi bilan teng yoki 1,15  

marta uzunroq boʻladi. Ustki qanoti tana oxiriga nisbatan qarab oʻrtacha toraygan, uzunligi, 

kengligidan taxminan 3 baravar uzun. 

Qoʻngʻizlar boshqa uzunmo’ylov qoʻngʻzlardan farqli ravishda kunduzi faol 

harakatlanadi. Urgʻochi qoʻngʻizlar kungaboqar poyasini yerdan 90 sm balandlikdagi poyasini 

kemiradi va hosil boʻlgan yoriqlar va teshiklarga 50-60 ta atrofida tuxum qoʻyadi [6, 9, 10, 17, 

22, 25]. 

Qоʻngʻizlarning faol xarakati va tuxum qоʻyish muddati may oyidan iyulgacha davom 

etadi. Ular yiliga bir marta avlodlarini berib kоʻpayadi. Ayrim tog’li hududlarda generatsiyasi 

ikki yil davom etishi ham mumkin. 

Lichinkalar barcha uzunmoʻylov qoʻngʻizlar lichinkasi singari chuvalchangsimon, 

oyoqsiz, bosh qismi nisbatan yogʻonroq, keyingi segmentlari bir xil bo’ladi. Voyaga yetgan 

lichinkaning uzunligi 30-35 mm atrofida (1-rasm). 

Lichinkalar poya ichida yashab, poya ichki oʻzak qismidan tashqari poya sirtigacha 

boʻlgan qismlarini yeb zarar keltiradi. 

Lichinka poya ichida pastga qarab kemiradi. Qishlashdan oldin poyaning ichiga 70-80 

sm balandlikda gʻumbak uchun beshikcha quradi. Ayrim holatlarda beshikcha oʻsimlikning 

ildiz  qismiga ham qurishi mumkin. Lichinkalarning bir qismi keyingi bahorda may-iyun 

oylarida gʻumbak hosil qilishi mumkin. Gʻumbaklari 20-21 kun davomida rivojlanadi. 

Ayrim lichinkalar keyingi mavsumgacha poyada qishlaydi. Gʻumbaklar bahorda sodir 

boʻladi va kattalar qoʻngʻizlar yozda paydo boʻladi. Urgʻochi tomonidan yasalgan 

chuqurchalarda tuxumdan chiqqan oq lichinkalar poya ichiga koʻtariladi. Bu yerda ular 

tepadan ildizgacha harakat qilishadi. Shu bilan birga, ular poyaning yadrosini va qisman 

devorlarini kemiradilar. Lichinka butun hayotini bir poya ichida oʻtkazadi. Avgust oyining 

oxirida u oʻzining poydevoriga etib boradi, keyin esa sentabrda u ildizning tepasiga kirib, u 

yerda qishlaydi. 

XULOSA 

Soʻnggi yillarda kungaboqar oʻsimligi koʻp ekilishi natijasida zararkunandalar sonini 

ortishiga sababchi boʻlmoqda. Zararkunandalar asosan lichinka bosqichida zarar yetkazadi. 

Ayniqsa oʻsimlikni kech ekish sanalarida kungaboqar jiddiyroq zarar koʻradi. Lichinkalar 

tomonidan shikastlangan oʻsimliklarning poyasi tez-tez sinadi, urugʻlarning hosildorligi va 

ulardagi yogʻ miqdori kamayadi. Ayrim yillari ularning keltiradigan zarari 80-95% ga ham 

yetishi mumkin [7, 8, 9]. 

Kungaboqar kasalliklari va zararkunandalariga qarshi kurashning eng muhim chora-

tadbirlaridan biri urugʻlarni ekishdan 15-20 kun oldin turli kasallik keltirib chiqaruvchilarga va 

qo’ngʻizlar lichinkalari qarshi preparatlar bilan ishlov berish talab etiladi. Kungaboqarni 

kasalliklar va zararkunandalardan himoya qilish tizimi kasallik va hasharotlarga chidamli 

navlar va duragaylardan foydalanishni oʻz ichiga oladi. Zararkunandalarga qarshi kurashish 

uchun hosil yigʻib olingandan soʻng dalalardan kungaboqar poyalarini toʻliq olib tashlash va 

keyin chuqur kuzgi shudgorlash almashlab ekish ham muhim samara beradi. 

1-rasm. Kungaboqar uzunmоʻylov qoʻngʻizi 

A-voyaga yetgan qo’ngʻiz;  B-zararlangan kungaboqar oʻsimligi; 

C-tabiiy sharoitda uchrashi (qushqoʻnmas oʻsimligida); D-lichinkalari; 

